
	1.
	Անհրաժեշտությունը

	
	Որոշման նախագծի ընդունումը պայմանավորված է Երևան քաղաքում ասֆալտ բետոնյա ծածկի հիմնանորոգման աշխատանքներին և Երևան քաղաքում քանդման ենթակա վթարային շենքերի բնակիչների փոխհատուցման համար բնակարանների ձեռքբերման աշխատանքներին օժանդակելու  անհրաժեշտությամբ։

	2.
	Ընթացիկ իրավիճակը և խնդիրները

	
	1.  Թեև  վերջին տարիներին Երևան քաղաքում պողոտաների և փողոցների ասֆալտբետոնյա ծածկի լայնամասշտաբ վերանորոգման աշխատանքներ են իրականացվել, սակայն Երևան քաղաքում, մասնավորապես կենտրոնական հատվածներում ասֆալտբետոնյա ծածկը դեռևս բավարար որակի չէ։ 
2. Երևան քաղաքում ներկայումս առկա են մի շարք 4-րդ աստիճանի վթարայնություն ունեցող շենքերի բնակիչներ, որոնց վերաբնակեցնելու համար անհրաժեշտ են նոր բազմաբնակարան շենքերի կառուցում։

	3. 
	Տվյալ բնագավառում իրականացվող քաղաքականությունը

	
	1. Երևան քաղաքում ինչպես ՀՀ և Երևան քաղաքի բյուջեներից, այնպես էլ միջազգային վարկային և դրամաշնորհային ծրագրերով լայնածավալ աշխատանքներ են իրականացվում ասֆալտբետոնյա ծածկի վերականգնման և հիմնանորոգման ու նոր ճանապարհների կառուցման ուղղությամբ, ինչը կարևորագույն խնդիրներից է քաղաքային իշխանությունների համար։
2. ՀՀ կառավարության և Երևանի քաղաքապետարանի կողմից իրականացվում են մի շարք միջոցառումներ  նոր բազմաբնակարան շենքերի կառուցման և հրատապ վերաբնակեցման խնդիրներ ունեցող բնակիչներին բնակարաններով ապահովելու համար։

	4.
	Կարգավորման նպատակը և բնույթը

	
	Որոշման ընդունումը կնպաստի Երևան քաղաքի կենտրոնական փողոցներում և պողոտաներում ունենալ բարձրորակ ասֆալտապատված տարածքներ և Երևան քաղաքում վթարային շենքերի բնակարանային խնդիրները լուծելուն։   

	5.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման գործում այլ իստիտուտներ  կամ անձինք չեն ներգրավվել։

	6.
	Ակնկալվող արդյունքը

	
	1. Որոշման ընդունման արդյունքում ակնկալվում է Երևան քաղաքում ունենալ շուրջ 1,009,780 քառ մետր՝ նոր, բարձրորակ ասֆալտբետոնյա շերտ երթևեկելի հատվածներում, շուրջ  70045 քառ մետր՝ ասֆալտբետոնյա շերտ մայթերի հատվածներում, ինչպես նաև շուրջ 38034 գծմ՝ նոր եզրաքարերի տեղադրում։
2. Որոշման ընդունման արդյունքում Երևանի քաղաքապետարանը մայրաքաղաքի 4-րդ աստիճանի վթարային քանդման ենթակա շենքերի բնակիչների վերաբնակեցման նպատակով ձեռք կբերի ընդհանուր թվով 100 բնակարան, որից թվով 63՝ մեկ սենյականոց, թվով 33՝ երկու սենյականոց, թվով 4՝ չորս սենյականոց  բնակարաններ, ինչպես նաև առնվազն 350 քմ. տարածք` շենքի 1-ին հարկի հասարարական տարածքից: Համաձայն նախագծային փաստաթղթերի մեկ սենյականոց բնակարանի ընդհանուր մակերեսը կազմում է մինչև 46 քմ, երկու սենյականոց բնակարանինը` մինչև 68 քմ, իսկ չորս սենյականոց բնակարանինը`  մինչև 116 քմ:

	7.
	Այլ տեղեկություններ (եթե այդպիսիք առկա են)

	
	Չկան։


Երևանի քաղաքապետ Տարոն Մարգարյան
